
 
 
 
 
 
 
 
 
 
 
 
 
Inatsisartut Suleriaasianni § 37, naapertorlugu matumuuna imaattumik Naalak-
kersuisunut apeqquteqarpunga: 
 

1.  Qanoq Naalakkersuisut timersoqatigiiffiit meerartami inuusuttortamilu 
timersuutinik unammiartornerannut, sungiusaqatigiikkiartarnerannut il. 
il. angalasarnerinut siuarsaaniarlutik iliuuseqarpat? 

 
2. 2009-mi timersoriarluni angalanernut aningaasat qanoq amerlatigisut 

Namminersorlutik Qartussaniit tapiissutigineqarpat, matumani Tips 
aamma Lotto-mit pulje A-nik pineqartartut, Kalaallit Nunaanni 
Timersoqatigiit Kattuffiata Team Grønland-illu nakkutigisai ilanngullugit, 
aammalu Air Greenland-ip sponsoritut tapersiissutigisimasai?  

(Inatsisartunut ilaasortaq Naaja Nathanielsen, Inuit Ataqatigiit) 
 
Tunngavilersuut: 
Tamakkiisoq isigalugu timersorneq meeqqap inuusuttullu ineriartorneranut pitsaasuuvoq. 
Timimut peqqinnaannarani, meeqqat inoqatiminnut tunngatillugu pissusaannut aamma 
iluaqutissanik peqarpoq. Pitsaaqutit aamma ilagivaat, timersorneq aqqutigalugu Nunarput 
allanik misigisaqarfigissallugu periarfissinneqartaaramik, unammiartorneq sungiusaqati-
giikkiartorneq, il. il. aqqutigalugit. 
 
Septembari qaammat 2010 § 36 naapertorlugu Malik Berthelsen-ip apeqquteqaataanut 
(nr. 170) Naalakkersuisut akissuteqarput. Malik Berthelsen-ip arsaalluni unammersuar-
nermut angalanernut aningaasartuutit apeqqutigai. Naalakkersuisut akissutaanni erser-
poq, Kalaallit Nunaanni Timersoqatigiit Kattuffiata nalunaarutigisimagaa specialforbundit 
tamarmik immikkut tapeeriaaseqartut, peqatigiiffiillu taamaasillutik, assersuutigalugu 
Nunatsini unammersuariarnernut, assigiinngitsunik periarfissaqartinneqartut. 
 
Meeqqanut inuusuttunullu sammititamik timersornermut tapiissuteqartarnermut Naalak-
kersuisut qanoq ittumik politikkeqarnersut paasitinneqarnissannik kissaateqarpunga. 
Tamatta soqutigisaraarput meeqqat inuusuttullu amerlanerpaat timersornerup nuanner-
suanik periarfissinneqarnissaat.   


